
FAHASALAMANA

Manatsara ny fanangonana torohay eto Madagasikara

i Etazonia

anatsara ny fa-
nangonana toro-
hay momba ny

fahasalamana eto Mada-
gasikara i Etazonia.
Olom-pirenena  mahe-
rin'ny 7 tapitrisa, no na-
hazo tombontsoa tamin’
ny fanatsarana ny rafitry
ny torohay ara-pahasala-
mana.

Nanampy ny Ministe-
ran’ny Fahasalamam-ba-
hoaka eto Madagasikara
ny fanohanan’'ny gover-
nemanta  amerikanina
nandritra ny 3 taona ny
fanamafisana ny rafitry ny
torohay ara-pahasala-
mana eo anivon’ny tobim-
pahasalamana fototra
miisa 80, ka nahafahana
nitsabo marary miisa 7,3
tapitrisa. Nanomboka ta-
min'ny taona 2020, ny te-
tikasa Measure Malaria,
izay tohanan’ny Vinan'ny
Filoha Amerikana amin’ny
Ady amin’ny Tazomoka
(PMI) dia nanofana mpia-
san’ny fahasalamana sy
mpikirakira torohay avy
amin'ny Ministeran'ny Fa-
hasalamam-bahoaka
miisa1.800, mba hanan-
gona sy hamakafaka ireo
antontanisa sy angon-ke-
vitra hitarihana ny politi-
kam-pahasalamana, ireo
fandaharanasam-paha-
salamana ary ireo tolotra
ara-pahasalamana.
Tantanan'ny Sampandra-
haraha Amerikana misa-
hana ny Fampandro-
soana lIraisam-pirenena
(USAID), ny tetikasa dia
nitentina 5 tapitrisa dolara
amerikana ary nanampy
ny Ministera hanangona
sy hamakafaka ny toro-
hay avy amin'ny sehatra
tsy miankina ary koa ha-

nara-maso sy hanatsara
ny paikady nasionaly
momba ny ady amin’ny
tazomoka. Eto amin’ny fa-
ritra Analamanga fotsiny
ohatra dia hopitaly tsy
miankina miisa 20 no efa
mampiasa mivantana ny
rafitry ny torohay ara-pa-
hasalamana elektronika
napetraky ny tetikasa.
Nandritra ny lanonana fa-
maranana ny tetikasa
natao ny 22 jona lasa teo,
dia nanamarika ny Tale
Mpisolo Toerana ny Bi-
raon’ny Fahasalamana,
Mponina ary Fanjariant-
sakafo eo anivon’'ny
USAID/Madagasikara,
David Parks, fa na dia eo
aza ny fahombiazan'ny
tetikasa PMI Measure
Malaria, sy ireo famat-
siam-bola nentin’ny PMI
nandritra ny taona maro-
maro, dia mbola betsaka
ny ezaka takiana amin’ny
fanafoanana tanteraka ny
tazomoka eto Madagasi-
kara.

"Ny fahafahana manan-

Fifidianana seksiénan’ny baolina kitra
Nahemotra amin’ny heriny ny sasantsasany

Projet PMI Measure Malaria
2019-2023

Anisan’ny tompon’andraikitra ao amin’ny USAID eto Madagasikara.

gona sy mamakafaka ireo
torohay momba ny faha-
salamana dia manamora
ny fandraisana fanapa-
han-kevitra hanatsarana
ny fahasalaman'ny mpo-
nina," hoy i David Parks.
"Nandray anjara lehibe ny
PMI  Measure Malaria,
mba hiantohana ny fa-
hombiazan'ny mpiasan'ny
fahasalamana."

Ny tetikasa koa dia na-
nampy ny mpiasan'ny Mi-
nistera hanao jery todika
sy hanara-maso ny fa-
nangonana sy famakafa-
kana torohay eny anivon’
ny faritra, distrika ary von-
drom-piarahamonina,
mba hifehezana ny tazo-
moka sy hampiroborobo
ny fahasalaman'ny reny
sy ny zaza, ny fandrin-
drana ny fianam-pianaka-
viana ary ny fanaovam-
baksiny.

Noho ny fanohanan’ny
PMI dia nampihena 2,3
tapitrisa ho 1,7 tapitrisa ny
isan’ny voan’ny tazomoka
voamarina tamin’ny taon-

dasa i Madagasikara, ka
nidina maherin’ny 25 isan-
jato izany ary nanavotra
aina sy nihazona ny va-
hoaka Malagasy ho sa-
lama sy hamokatra ho
fampandrosoana ny fire-
nena.

Ny PMI Measure Malaria
dia tarihin'ny Oniversiten'i
Caroline du Nord ao amin'
ny Chapel Hill maneran-
tany, ary tanterahin’ny
ICF Macro Inc. sy John
Snow Inc eto Madagasi-
kara.

Toy ny " mpirahalahy mia-
nala, " ny vahoakan'i Eta-
zonia dia miara-dia
amin'ny vahoakan'i Mada-
gasikara amin'ny fifehe-
zana ny tazomoka ka
nanome 26 tapitrisa do-
lara amerikana tamin'ny
taona 2022 sy 383 tapi-
trisa dolara amerikana na-
nomboka tamin'ny 2008,
hoy ihany ity tompon’an-
draikity ao amin’ny
USAID eto amintsika ity.

Aly

Anio sabotsy 30 jona sy
rahampitso alahady 01
jolay 2023 no hanatante-
rahana ny fifidianana ny
mpitantana  seksion’ny
baolina kitra vaovao eto
Madagasikara. Namba-
ran’ny vaomiera misa-
hana ny fifidianana “Com-
mission electorale”sy ny
vaomiera misahana ny
fandraisana fitarainana sy
fitoriana rehetra amin’iza-
ny fifidianana izany “Com-
mission de recours” ta-
min’ny alakamisy 29 jona
2023 teo anefa fa misy
ampahany amin’ireo fifi-
dianana ho tanterahina
no voatery hahemotra
amin’ny sabotsy sy ala-
hady heriny noho ny an-
tony ara-teknika sy noho
ny fitoriana samihafa ni-
seho tetsy sy teroa. Ma-
nomboka indray, araka
izany, ny disadisa miseho
lany eo amin’ny fitanta-

Ireo mpikarakara fifidianana ao amin’ny FMF.

nana an'’ity baolina kitra
Malagasy ity noho ny ka-
jikajy sy paipaika sami-
hafa miseho lany hatrany
rehefa fifidianana tahaka
an’izao. Tokony mba efa

hovana tanteraka amin’
izao fotoana izao izay
fomba fanao mamoehatra
izany fa tsy mampandro-
so ny baolina kitra Mala-
gasy mihitsy amin’ny an-

kapobeny izay efa mba
niakatra any amin’ny laha-
rana faha-109 indray an-
kehitriny, araka ny laharana
navoakan’ny FIFA farany.

Rainilita

Tranga
Teratany vahiny nividy mpivaro-
tena tamin’ny vola sandoka

Tranga iray mampalahelo sady mampihomehy no ni-
tranga teny Soamanandrariny Antananarivo afak
omaly. Teratany vahiny iray no nividy mpivarotena ta-
min’ny vola sandoka rehefa vita ny nataon’izy ireo.
Vola sandoka 10.000 Ar no nomen'ilay lehilahy, izay te-
ratany Kameroney an-dravehivavy, ho saran'ny fiara-
han'izy ireo natory tamin'ny alakamlisy alina.
Nahatsiaro tena ho voafitaka ilay tovovavy rehefa na-
hatsikaritra, fa vola sandoka no azony, ka nigogogogo
sy nitomany teo amoron-dalkana. Tamin'izay no nahi-
tan'ny zandary azy. Taorian'ny fikarohana nataon'ny
zandary avy ao amin'ny Poste Avancé Soamanandra-
riny dia tratra ilay lehilahy omaly zoma maraina ihany.
Sarona niaraka taminy koa ny ody ratsy maro sy ny ka-
ratra FITETA : Fikambanan'ny Leo Fahantrana, izay
voalaza fa hosoka ihany koa.

Niaina

llay teratany Afrikana tratra nampiasa vola sandoka.

Rugby Malagasy
Hitohy indray ireo fifaninanana
lahy sy vavy

Hitohy anio sabotsy sy rahampitso alahady eny
amin’ny kianja Makis Andohatapenaka indray, ireo fi-
faninanana rugby fiadiana ny ho tompondakan’i Mada-
gasikara 2023 lahy sy vavy. Fandaharan-dalao anio
sabotsy 01 jolay 2023 (fidirana bdjo) : “Championnat
de Madagascar Dames 1ére Division et 2¢& Division
2023” : 12 :00-(D2) SCB Besarety # XV Red Tanjom-
bato, 14:00-(D1) Rcts Soavimasoandro # Ftfa Antoho-
madinika. Rahampitso alahady 02 jolay 2023 «
Championnat Elite Federale de Rugby XXL Energy Top
20 » : 09:00-Ftm Manjakaray # XV Fa Ampasika,
11:00-Uscar Commune # Us Ikopa Andohatapenaka,
13:00-3Fb Fahasalamana # Scb Besarety, 15:00-Tfma
Ankasina # Usa Ankadifotsy.

Rainilita

Rugby vehivavy Malagasy.

Z PRIERE AU SACRE CEEUR

Que le Sacré Ceeur de Jésus
soit loué, ador¢ et glorifié a
e, 4 travers le monde pour des
) — BBEE L siccles et des siécles, Amen.
Dites cette priere 6 fois/ jour pendant 9 jours et vos prieres
seront exaucées méme si cela semble impossible. N’ou-
bliez pas de remercier le Sacré Cceur avec promesse de
publication quand la faveur sera obtenue.
Remerciements au Sacré Cceur pour faveurs obtenues.

